
                               TERMI I REFERENCËS SË PUNËS PËR INXHINIER BANIMI
1 PËRSHKRIMI  I NDËRHYRJES

Konteksti:
Popullsia rome, ashkalike dhe egjiptiane në Ballkanin Perëndimor vazhdon të konsiderohet si një nga pakicat më të prekshme në Evropë. Në Kosovë shumë romë, ashkali dhe egjiptianë nuk e kanë statusin e barabartë në shoqëri si gjithë të tjerët, duke u përballur me arsim joadekuat,varfëri ekstreme, papunësi jashtëzakonisht të lartë, vështirësi për të siguruar kushte të mira për banim, përjashtim dhe diskriminim të shumëfishtë.

Qëllimi i përgjithshëm i projektit: 

Qëllimi i përgjithshëm i projektit “Drejtësia Sociale për Romët, Ashkalit dhe Egjiptianët në Kosovë” është synimi për një shoqëri me të vërtetë multi-etnike dhe multikulturore në Kosovë. Romët, ashkalitë dhe egjiptianët do të trajtohen si të barabartë nga shteti dhe shoqëria, me qasje mundësish të njëjta si të gjithë të tjerët, dhe ku romët, ashkalit dhe egjiptianët i dinë të drejtat dhe përgjegjësitë e tyre dhe janë të barabartë të gëzojnë ato të drejta. Një Kosovë, ku romët, ashkalitë dhe egjiptianët janë në një punë të mirë në sektorin publik dhe privat, duke punuar me dinjitet për të siguruar familjet e tyre. Aty ku ata kanë akses dhe shfrytëzojnë infrastrukturën publike me cilësi të mirë, dhe ku shërbimet janë të disponueshme dhe të arritshme në nivel lokal. Një Kosovë ku gratë rome, ashkalike dhe egjiptiane janë më pak të shtypura, të përfaqësuara në arsim, punësim si dhe në sferat e tjera të jetës dhe ku ato janë më të fuqizuara.
Korniza e projektit: 

Projekti zbatohet në një partneritet të përbashkët midis OJQ (Zëri i Romëve, Ashkalinjve dhe Egjiptianëve, Kosovë), HEKS / EPER (Ndihma e Kishës Zvicerane) dhe TDH (Fondacioni Terre des hommes).

Objektivat specifike te programit të banimit: 
Programi i banimit i cili është duke u implementuar nga organizata Zëri i Romëve, Ashkalinjve dhe Egjiptianëve në bashkëpunim me Komunën e Fushë Kosovës ka për synim të punojë  në riorganizimin e lagjeve 028 dhe 029, duke i bashkuar parcelat dhe transformuar ato në lagje urbane me standarte banimi me ndërtime të ulëta, të mesme me etazhitet min. P+3 e më të larta. Në këto objekte do të mund të sistemohen familjet aktuale dhe do të sigurohen hapësirat e gjelbërta, rekreative, kënd për lojra të fëmijëve, që të gjitha këto në harmoni me planet urbane e zhvillimore komunale dhe në harmoni me legjislacionin në fuqi. Synimi i programit është që në fushën e banimit të mundohet të sjellë koncepte inovatore për strehim të përballueshëm-zgjidhje ndërtimi, hartimin e politikave për banim, pilotimin e transformimit dhe promovimin në nivelin qendror dhe lokal. Nëpërmjet avokimit programi i banimit do të mundohet për të ndikuar në procedurat lokale për legalizimin e pronave individuale dhe legalizimin e vendbanimeve jo formale përfshirë planifikimin kadastral.

Krijimi i zgjidhjeve të qëndrueshme dhe të përballueshme për strehim është një çështje komplekse që kërkon përgjigje të shumta. Identifikimi i nevojave për një banim i bazuar në standarte aktuale për target grupet sociale si dhe të familjeve rome, ashkalike dhe egjiptiane do duhet të hartohen, të promovohen, si dhe të buxhetohen këto planifikime në nivelin qendror, lokal dhe donator potencial. 
1.QËLLIMI  DHE FUSHËVEPRIMI 
Qëllimi:
Objektivi i përgjithshëm është ofrimi i ekspertizës për fushën e ndërtimit në terren dhe udhëzimeve për familjet të cilat do të pëfshihen në projekt në kuadër të transformimit të vendbimit të tyre egzistues. Gjitheashtu do të jetë përgjegjës për zhvillimin dhe mbikëqyrjen e zbatimit të rregulloreve, standardeve dhe programeve në fushën e ndërtimit sipas standarteve të parapara për ndërtim.
Qëllimi dhe roli inxhinierit të ndërtimit ndër të tjera ka të bëjë me hartimin, monitorimin, zhvillimin dhe mbikëqyrjen e zbatimit të legjislacionit, politikave, procedurave të ndërtimit të ulët dhe lartë gjatë procesit të ndërtimit.
Më konkretisht, objektivat e mëposhtme të cilat pritet të arrihen:
1. Udhëheqja e punës në terren dhe suportimi i mbikeqyrësit në arritjen e objektivave dhe hartimin e planit të punës për përmbushjen e këtyre objektivave;
2. Standartet e ndërtimit dhe realizimi i planit zbatues është duke u zhvilluar në përputhshmëri me rregulloret dhe objektivat e pritura duke siguruar ndërtim cilësor në terren;
3. Ekspertiza profesionale nëpërmjet monitorimit të rregullt është përcjellë tek punëtorët e terrenit të cilët do të përfshihen në këtë proces duke ndikuar në rritjen profesionale të tyre;
4.Vlerësimet e proceseve, procedurave të brendshme dhe rekomandimet që do të ofrohen do të ngrisin efikasitetin në punë;
5. Zhvillimi dhe sigurimi i zbatimit të rregulloreve, politikave, programeve dhe standardeve në fushën e

ndërtimit,
6. Këshillat dhe asistimi i menaxhmentit në marrjen e vendimeve lidhur me çështjet kontestuese që mund të dalin gjatë punimeve në terren si dhe me akterët e tjerë që përfshihen në projekt.
2. DETYRAT KRYESORE
1. Harton dhe zhvillon planet e punës në pajtim me mbikëqyrësin për zbatimin e detyrave të përcaktuara në bazë të objektivave dhe jep rekomandime lidhur me realizimin e këtyre objektivave;
2. Në bashkëpunim me mbikëqyrësin, bënë vlerësimin e proceseve dhe procedurave të brendshme dhe

rekomandon ndryshime dhe përmirësime me qëllim të rritjes së efikasitetit dhe cilësisë së punës;
3. Analizon rregulloret, standardet dhe procedurat në fushën e ndërtimit dhe rekomandon përmirësimin e

proceseve nëse është e nevojshme;
4. Përgatitë paramasat dhe parallogaritë në situatat e nevojshme të cilat paraqiten gjatë procesit të ndërtimit në terren apo ndryshimeve eventuale në planin zbatues;
5. Zhvillon dhe siguron zbatimin e rregulloreve, politikave, programeve dhe standardeve në fushën e

ndërtimeve;
6. Ndërmerr fushata vetëdijësuese për respektimin e kushteve urban-teknike dhe në bashkëpunim me

përfaqësuesit komunal mbikëqyrë ndërtimet;
7. Mban bazën e të dhënave për progresin e ndërtimit në terren dhe verifikon te gjitha pozicionet gjatë punimeve që të jenë në përputhshmëri me planin zbatues;
8. Monitorim të rregulltë në terren;
9. Përkrahë dhe i mban të informuar familjet rreth procedurave për lejet komunale;
10. Kryen edhe detyra të tjera në përputhje me ligjet dhe rregulloret të cilat mund të kërkohen në mënyrë të arsyeshme kohë pas kohe nga mbikqyrësi.

3. EKSPERTI/ KUALIFIKIMI I VLERSIMIT
1. Diplomë universitare (fakulteti ndërtimtarisë); 

2. Njohuri dhe përvojë në fushën e ndërtimeve të larta dhe të ulëta;
3. Shkathtësi në komunikim planifikim të punës dhe udhëheqje të ekipit;
4. Shkathtësi hulumtuese, analitike, vlerësuese dhe formulim të rekomandimeve dhe këshillave;
5. Aftësi për përmbushje të detyrave dhe punëve nën presion;
6. Shkathtësi të lartë në menaxhim, organizim, caktim të objektivave dhe planifikim;
7. Njohuri të mira për mbikqyrje efektive të punës profesionale të kryer nga vartësit;
8. Shkathtësi të nivelit të lartë në komunikim dhe negocim;
9. Fleksibilitet ndaj organizimit dhe mbikëqyrjes së punës, përfshirë zgjidhjen e problemeve;
10. Shkathtësi kompjuterike të aplikacioneve të programeve (Word, Excel, Power Point, Internet)

OJQ (Zëri i Romëve, Ashkalinjve dhe Egjiptianëve) ofron mundësi të barabarta të punësimit për të gjithë shtetasit e Kosovës dhe mirëpret aplikacionet nga të gjitha komunitetet në Kosovë. 
Të gjithë aplikuesit e interesuar të dërgojnë CV-në dhe rekomandime nga përvojat paraprake të trajnimeve të mbajtura në fushat e cekura më lartë. Mos dorëzimi i plot i dokumenteve, nënkupton që aplikimi i juaj nuk do të merret parasysh. 

Dokumentet duhen dërguar vetëm përmes formës elektronike në e-mail adresë info@vorae.org 
Inkurajojmë vajzat/gratë personat me aftësi të kufizuara dhe pjesëtarët e komuniteteve për të aplikuar. 
Afati i aplikimit  28/10/2022 deri më 11/11/2022
Ju lutemi shkruani emrin e pozitës në Subjekt për vendin e pozitës në të cilin aplikoni.
Të keni parasyshë se vetëm kandidatët që hyjnë në listen e ngushtë do të kontaktohen.
Rr Ali Pashë Tepelena (Aktash) 10000 Kosovë, Prishtinë,e-mail: info@vorae.org; www.vorae.org

